
KESAN PENGGUNAAN MODUL PENDEKATAN MUZIKAL 

BERASASKAN MODEL REGULASI EMOSI TERHADAP PENGETAHUAN, 

SIKAP DAN AMALAN PEMAKANAN MURID TAHUN LIMA 

 

ABSTRAK 

Kajian ini bertujuan untuk mengkaji kesan penggunaan Modul Pendekatan 

Muzikal Berasaskan Model Regulasi Emosi (PMBMRE) terhadap pengetahuan, sikap 

dan amalan pemakanan murid Tahun Lima sekolah rendah berdasarkan jantina 

berbeza. Dalam kajian ini, Modul PMBMRE dibina berasaskan Model Reka Bentuk 

Pengajaran ASSURE. Reka bentuk pra-eksperimen berbentuk ujian pra, ujian pos dan 

ujian pos lanjutan digunakan dalam kajian ini. Dalam kajian ini, 67 sampel kajian 

merupakan murid Tahun Lima dari dua buah sekolah bandar di daerah Kuala Muda / 

Yan, Kedah, Malaysia yang terdiri daripada satu sekolah jenis murid lelaki (33 orang 

murid) dan satu sekolah lagi jenis murid perempuan (34 orang murid). Soal Selidik 

Pengetahuan Pemakanan, Soal Selidik Sikap Pemakanan dan Soal Selidik Amalan 

Pemakanan diguna untuk mengukur pengetahuan, sikap dan amalan pemakanan murid 

Tahun Lima. Soal selidik ini dikenali sebagai Soal Selidik Pengetahuan, Sikap dan 

Amalan Pemakanan (SSPSAP). Hipotesis-hipotesis kajian diuji secara statistik 

deskriptif dan statistik inferensi. Bagi statistik inferensi, ujian MANOVA dengan 

pengukuran berulang, ujian MANOVA satu hala, ujian ANOVA dengan Pengukuran 

Berulang dan analisis statistik Prosedur PROCESS untuk SPSS versi 3.4.1 oleh Hayes 

(2020). Data-data dikumpulkan dan dianalisis menggunakan IBM® SPSS® Statistik 

Versi 24. Dapatan kajian menunjukkan bahawa penggunaan Modul PMBMRE mampu 

meningkat dan mengekalkan pengetahuan, sikap dan amalan pemakanan murid secara 

positif. Peningkatan dan pengekalan pengetahuan, sikap dan amalan pemakanan 



xxii 

tersebut adalah sama antara murid lelaki dan murid perempuan. Selain dapatan 

kuantitatif, kajian ini juga disokong oleh dapatan kualitatif yang diperoleh melalui 

kaedah temu bual separa berstruktur untuk memperkayakan lagi data. Dapatan juga 

menunjukkan bahawa sikap pemakanan merupakan variabel pengantara penuh yang 

signifikan bagi hubungan antara pengetahuan pemakanan dan amalan pemakanan 

murid Tahun Lima bagi kedua-dua jantina. Ini membawa maksud bahawa pengetahuan 

pemakanan tidak memberi pengaruh kepada amalan pemakanan secara langsung dan 

juga tidak memberi kesan terhadap amalan pemakanan apabila sikap dikawal. 

Implikasi dapatan kajian ini mencadangkan bahawa penggunaan PMBMRE wajar 

digunakan sebagai suatu pendekatan pengajaran pemakanan bagi meningkat dan 

mengekalkan pengetahuan, sikap dan amalan pemakanan murid sekolah rendah.  

THE EFFECT OF USING MUSICAL APPROACH MODULE BASED ON 

THE EMOTION REGULATION MODEL ON THE NUTRITIONAL 

KNOWLEDGE, ATTITUDE AND PRACTICE OF YEAR FIVE STUDENTS 

 

ABSTRACT 

This research aims to investigate the effect of using Musical Approach Module 

based on the Emotion Regulation Model (PMBMRE) on the nutritional knowledge, 

attitude and practice of Year Five students of different genders in primary schools. In 

this study, PMBMRE Module was developed based on ASSURE Instructional Design 

Model. Pre-experimental design with pre-test, post-test and delayed post-test were 

used in this research. In this study, the 67 Year Five respondents were from two urban 

schools which consists of one boys' school (33 students) and one girls' school (34 

students) in the district of Kuala Muda/Yan,Kedah, Malaysia. Nutritional Knowledge 

Questionnaire, Nutritional Attitude Questionnaire and Nutritional Practice 

Questionnaire were used to measure the knowledge, attitude and practice of Year Five 

students. This questionnaire is known as Nutritional Knowledge, Attitude and Practice 

Questionnaire (SSPSAP). The research hypotheses in this study were tested with 

descriptive and inferential statistic. For the inferential statistics, One Way MANOVA 

test, MANOVA with repeated measure, ANOVA with the repeated measure and 

statistical analysis of PROCESS Procedures for SPSS version 3.4.1 by Hayes (2020) 

were used. Collected data were analyzed using the IBM® SPSS® Statistics Version 

24. Research findings showed there was an enhancement and positive retention 

towards students' nutritional knowledge, attitude and practice. The enhancement and 

retention of nutritional knowledge, attitude and practice were same between male and 

female students. Apart from quantitative findings, this study was also supported with 

qualitative findings with a semi-structured interview to enrich the data. The findings 

also showed that nutritional attitude is a significant mediator variable for the 

relationship between nutritional knowledge and nutritional practice of Year Five 

students of both genders. This implies that nutritional knowledge does not directly 

affect nutritional practice and no effect on nutritional practice when nutritional attitude 

is controlled. The implication of this research suggests the use of PMBMRE as a 

teaching approach in nutrition to enhance and retains the nutritional knowledge, 

attitude and practice of primary school students. 

BAB 1  

PENGENALAN 

1.1 Pendahuluan 

Peralihan global dalam pembangunan ekonomi dan sosiodemografi mengakibatkan 

perubahan kepada pemakanan dan gaya hidup (Popkin, 2001) yang memberi implikasi 

kepada status pemakanan dan kesihatan kanak-kanak di seluruh dunia (Popkin, 2011; 

Popkin et al., 2012). Dalam konteks landskap pemakanan global, perubahan 

pemakanan dipengaruhi oleh pertumbuhan ekonomi dan pendapatan, pembandaran, 

globalisasi, perubahan demografi dan epidemiologi berkaitan pemakanan (World 

Health Organization, 2016). Dalam dekad kebelakangan ini, didapati terdapat 

perubahan pola pemakanan yang ketara dan perubahan ini dikatakan mempunyai 

pengaruh yang besar ke atas kesihatan dan kesejahteraan seseorang individu dalam 

kehidupan mereka (Poh et al., 2012; World Health Organization, 2016; Keshani et al., 

2016). 

Kajian lepas menunjukkan bahawa kebanyakan kanak-kanak di negara maju 

dan sedang membangun menanggung isu beban malnutrisi berganda iaitu mengalami 

situasi kekurangan dan berlebihan nutrisi (Caballero, 2002; Uauy et al., 2008; 

Khambalia et al., 2012; Poh et al., 2013). Beban malnutrisi berganda dicirikan oleh 

kewujudan bersama kekurangan nutrisi makanan bersama-sama dengan masalah berat 

badan berlebihan dan obesiti atau penyakit tidak berjangkit berkaitan diet dalam 

kalangan individu, keluarga dan penduduk di pelbagai peringkat (World Health 

Organization, 2016).  

Tambahan lagi, menurut World Health Organization (2016), masalah kanak-

kanak berlebihan berat badan dan obesiti yang semakin meningkat dengan pesat dilihat 

sebagai suatu masalah kesihatan awam yang utama kepada banyak pihak berkuasa 

kesihatan. Keadaan ini berkemungkinan boleh dikaitkan dengan corak pemilihan 

makanan yang tidak sihat dalam kalangan kanak-kanak. Kekurangan pengetahuan 

tentang pemakanan dipercayai menyumbang kepada corak pemilihan makanan yang 

tidak sihat (Westenhoefer, 2005; Zalilah et al., 2008). Hal ini kerana pengetahuan 

pemakanan yang kurang menyebabkan kanak-kanak kurang mempertimbangkan apa 

jenis makanan yang mereka makan, jumlah tenaga yang terkandung dalam sesuatu 

jenis makanan dan kesannya terhadap kesihatan (Shariff et al., 2007).  

Selain itu, sikap terhadap pemakanan juga memainkan peranan penting dalam 

mempengaruhi corak pemilihan makanan dalam kalangan kanak-kanak (Kostanjevec 

et al., 2012). Seseorang membentuk dan mengubah sikapnya berdasarkan pengetahuan 

yang diperolehi, pengalaman kehidupan mereka sendiri dan norma yang 

dipersembahkan oleh alam sekitar. Menurut Radovan (2001), sikap adalah penentu 

bebas tingkah laku seseorang atau niat tingkah laku. Dalam teori tingkah laku 

terancang, sikap ditakrifkan sebagai penentu penting keinginan dan pengetahuan 

seseorang sambil mengandaikan bahawa kestabilan tingkah laku atau amalan 

seseorang bergantung kepada kestabilan sikap.  

Justeru, dapat dikatakan bahawa kanak-kanak membentuk sikap terhadap 

pemakanan berdasarkan pengetahuan pemakanan yang mereka ada yang kemudian 

mempengaruhi tingkah laku atau amalan pemakanan mereka. Hal ini disokong oleh 

Coon et al. (2001) yang menyatakan bahawa sikap terhadap pemakanan yang betul 

dipercayai dapat membantu kanak-kanak membuat pilihan makanan yang sihat. Selain 

itu, sikap terhadap pemakanan memainkan peranan penting dalam menghubungkan 

pengetahuan dan amalan pemakanan kanak-kanak (Connor & Armitage, 2002; Kigaru 

et al., 2015). Kenyataan ini menunjukkan bahawa pengetahuan pemakanan adalah 

penting untuk mempromosikan amalan pemakanan yang sihat dalam kalangan kanak-

kanak. Pengetahuan pemakanan diperlukan untuk membentuk sikap terhadap 

pemakanan yang baik yang akan membantu kanak-kanak membuat pilihan makanan 

yang sihat (Kigaru et al., 2015) 

Kanak-kanak yang mengamalkan tabiat pemakanan yang sihat sejak dari awal 

kehidupan lebih cenderung untuk mengekalkan tabiat pemakanan tersebut (Zalilah et 

al., 2008; World Health Organization, 2016). Dengan kata lain, pengalaman kanak-

kanak berkaitan pemakanan pada usia muda boleh mempengaruhi amalan pemakanan 

mereka ketika dewasa. Justeru, diet pemakanan yang sihat dan betul sejak dari zaman 

kanak-kanak akan dapat mengurangkan risiko penyakit kronik seperti penyakit 

kardiovaskular, kanser, kencing manis jenis II dan osteoporosis apabila mereka 

dewasa kelak (Zalilah et al., 2008; Poh et al., 2012; Keshani et al., 2016; World Health 

Organization, 2016). Hal ini jelas menunjukkan bahawa pengambilan makanan yang 

tinggi kualiti dalam diet pemakanan adalah penting kerana ia berkait rapat dengan 

tahap kesihatan seseorang.  

Hasil kaji selidik Morbiditi dan Kesihatan Kebangsaan jelas menunjukkan 

bahawa pemakanan adalah satu faktor yang paling penting yang mempengaruhi 

pertumbuhan dan pembangunan berterusan yang berlaku sepanjang tempoh zaman 

kanak-kanak (Institute of Public Health, 2015). Pendidikan pemakanan juga 

merupakan salah satu aspek praktikal yang penting untuk menyampaikan pengetahuan 

pemakanan dan meningkatkan kesedaran awam dan kesihatan masyarakat (Ali et al., 

2011). Matlamat utama rancangan berkaitan pemakanan adalah untuk membolehkan 

seseorang individu mendapatkan pemakanan yang sesuai dan diperlukan untuk kekal 

sihat, bersedia dari segi fizikal seterusnya dapat menjalani kehidupan yang sihat 

sepanjang hayat (Ali et al., 2011).  

Kajian lepas menunjukkan bahawa tidak mempunyai pengetahuan pemakanan 

yang mencukupi dan tidak menjaga diet yang sihat telah membawa kepada masalah 

kesihatan, berat badan berlebihan dan obesiti (Nicklas et al., 2004; Bano et al., 2013).  

Oleh itu, bagi mempromosikan dan menggalakkan peningkatan tahap kesihatan 

masyarakat dan pengambilan makanan yang sihat dan selamat, pengetahuan dan sikap 

ahli masyarakat terhadap pemakanan perlu dipertimbangkan dan diberi perhatian. Hal 

ini kerana pengetahuan pemakanan boleh mempengaruhi sikap pemakanan yang 

mendorong seseorang untuk mengubah amalan pemakanan mereka (Mirmiran et al., 

2007).  

Selaras dengan saranan kajian lepas seperti kajian Zalilah et al. (2008), Ali et 

al. (2011), Poh et al. (2013) dan Keshani et al. (2016) yang telah mencadangkan 

bahawa intervensi pemakanan perlu diperkukuhkan dan dilaksanakan dengan 

menggunakan pendekatan yang efektif untuk mendidik dan memberi kesedaran 

kepada kanak-kanak tentang amalan pemakanan sihat serta kepentingannya terhadap 

kesihatan, maka, kajian ini dilaksanakan. Hasil kajian ini diharap dapat 

memperkukuhkan lagi pendidikan berkaitan pemakanan sihat dalam kalangan kanak-

kanak. 

1.2 Latar Belakang Kajian 

Di Malaysia, pemakanan sebagai subjek diintegrasikan dalam mata pelajaran Sains 

Tahun Tiga dan Pendidikan Kesihatan Tahun Satu hingga Tahun Enam di peringkat 

sekolah rendah. Antara objektif pembelajaran pemakanan di peringkat sekolah rendah 

adalah untuk meningkatkan pengetahuan, sikap dan amalan pemakanan diri, keluarga 

dan masyarakat, membuat keputusan yang bijak serta mengamalkan gaya hidup sihat 

dan membudayakan amalan pemakanan yang positif dan sihat dalam kehidupan harian 



5 

(Bahagian Pembangunan Kurikulum, 2014). Walau bagaimanapun, status pemakanan 

kanak-kanak di Malaysia menunjukkan perkembangan yang agak membimbangkan 

(Poh et al., 2013; Institute of Public Health, 2015).  

Didapati kanak-kanak di Malaysia mengamalkan pemakanan yang tidak 

seimbang (Poh et al., 2013). Amalan pemakanan yang tidak seimbang dipercayai 

menyebabkan berlakunya malnutrisi iaitu kekurangan dan berlebihan nutrisi seperti 

kekurangan vitamin, risiko berat badan berlebihan dan obesiti dalam kalangan kanak-

kanak (Poh et al., 2013; Institute of Public Health, 2015).  Berlebihan berat badan dan 

obesiti juga dilihat semakin menular di negara-negara membangun dan sedang 

membangun di seluruh dunia (Han et al., 2010; Ogden et al., 2014). Peningkatan kadar 

berat badan berlebihan dan obesiti dalam kalangan kanak-kanak khususnya di 

Malaysia dari semasa ke semasa menjadi isu kesihatan utama yang perlu diberi 

perhatian yang serius (Ismail et al., 2009; Poh et al., 2013; Institute of Public Health, 

2015). 

Pemilihan makanan yang kurang sihat dan tidak seimbang dalam kalangan 

kanak-kanak mungkin berkaitan dengan tahap pengetahuan pemakanan yang kurang 

baik (Westenhoefer, 2005). Hal ini adalah kerana pengetahuan pemakanan yang 

kurang baik menyebabkan kanak-kanak kurang mempertimbangkan jenis makanan 

yang mereka makan, jumlah tenaga yang terkandung dalam sesuatu jenis makanan dan 

kesannya terhadap kesihatan (Westenhoefer, 2005). Justeru, situasi ini menunjukkan 

bahawa pentingnya pelaksanaan pendidikan berkaitan pemakanan yang berkesan 

terutama di peringkat kanak-kanak untuk mendedahkan mereka dengan pengetahuan 

pemakanan yang mencukupi dan meningkatkan kesedaran mereka terhadap amalan 

pemakanan yang sihat dalam kehidupan (Zalilah et al., 2008; Ali et al., 2011). 

Kajian Ali et al. (2011) menunjukkan bahawa pendidikan berkaitan pemakanan 

di sekolah berupaya meningkatkan pengetahuan pemakanan dan menambah baik sikap 

terhadap pemakanan dalam kalangan murid. Pendidikan pemakanan yang kukuh 

berpotensi meningkatkan kesedaran murid tentang pengambilan makanan sihat dan 

kesannya terhadap kesihatan. Secara tidak langsung keadaan ini akan mengurangkan 

kecenderungan kanak-kanak untuk menyesuaikan diri dengan tabiat makan yang 

kurang wajar dan mengelakkan mereka membuat pilihan makanan yang tidak sihat. 

Pendidikan pemakanan lebih cenderung untuk berkesan apabila ia bukan sahaja 

memberi tumpuan kepada pengetahuan pemakanan tetapi juga tingkah laku atau 

tindakan dan secara sistematik menghubungkan teori, penyelidikan dan amalan. Ia 

harus merangkumi peringkat berikut iaitu penawaran pendidikan, ilmu pengetahuan, 

pembentukan sikap dan pembangunan tingkah laku (Cotento, 2008).  

Dalam sistem pendidikan di Malaysia, pembelajaran berkaitan pemakanan 

yang terdapat dalam sukatan pelajaran Sains Tahun Tiga dan Pendidikan Kesihatan 

Tahun Satu hingga Enam dilaksanakan sebagai salah satu subtopik dan bukan 

dilaksanakan sebagai satu mata pelajaran khas. Justeru, isi kandungan pembelajaran 

yang berkaitan pemakanan hanya merangkumi skop kandungan pelajaran yang agak 

terhad dan disampaikan dalam skop masa yang terbatas. Oleh yang demikian, 

pendidikan pemakanan perlu dilaksanakan secara terancang dalam skop masa yang 

lebih lama dan sepanjang tempoh pendidikan murid di sekolah rendah. Hal ini kerana 

murid memerlukan pendidikan pemakanan yang kukuh bagi mengubah sikap dan 

amalan mereka terhadap pemakanan yang sihat (Kostanjevec et al., 2012). 

Selain itu, pelaksanaan pendidikan pemakanan juga perlu dilaksanakan 

menggunakan pendekatan pengajaran yang menarik dan dan berupaya melibatkan 

murid secara langsung dan aktif dalam pembelajaran. Hal ini kerana pengajaran yang 

menarik, melibatkan murid secara langsung dan aktif berupaya memberikan impak 

yang mendalam terhadap nilai pembelajaran murid (Magon, 2009). Berdasarkan 

tinjauan penyelidik melalui temu bual dalam langkah analisis keperluan murid 

(diterangkan dengan lebih mendalam dalam Bab Empat, Pembangunan Modul) 

berkaitan dengan pendekatan pengajaran yang sering digunakan oleh guru dalam 

pengajaran berkaitan tajuk pemakanan di sekolah mendapati bahawa guru sering 

menggunakan kaedah penerangan dan menulis nota sebagai kaedah penyampaian 

dalam pengajaran.  

Ini bermakna proses penyampaian pengetahuan berlaku secara pasif dan 

berpusatkan guru. Akibatnya penglibatan murid dalam aktiviti pembelajaran menjadi 

terbantut. Pendekatan pengajaran yang kurang menarik dan tidak melibatkan murid 

secara aktif yang menyebabkan minat murid untuk mengikuti proses pembelajaran 

merosot (Zamri, 2011). Seterusnya, penguasaan maklumat dan kemahiran-kemahiran 

berkaitan pemakanan yang terkandung dalam dokumen standard kurikulum tidak 

dapat dicapai pada tahap optimum oleh kebanyakan murid. 

Justeru, dalam usaha memperkukuhkan pendidikan pemakanan dan 

meningkatkan nilai pembelajaran pemakanan, pelaksanaan pendidikan pemakanan 

perlu dilakukan menggunakan pendekatan pengajaran yang menarik, dapat melibatkan 

murid secara langsung dan aktif dalam proses pembelajaran. Selain itu, 

pelaksanaannya perlu melibatkan skop kandungan pelajaran yang lebih luas dan 

dipanjangkan lagi pada waktu lepas sekolah. Hal ini dapat membantu 

memperkukuhkan kesan pendidikan tersebut untuk jangka masa panjang. Pendidikan 

pemakanan yang berkesan adalah perlu supaya kualiti dan ketahanan pengetahuan 

berkaitan pemakanan serta pembentukan sikap terhadap pemakanan dapat dicapai bagi 

membentuk amalan pemakanan yang sihat (Kostanjevec et al., 2012).  



8 

Justeru, dalam merangka intervensi, satu pendekatan pengajaran yang menarik 

dan inovatif perlu diteroka untuk digunakan dalam pengajaran dan pembelajaran 

berkaitan tajuk pemakanan. Dalam kajian ini, Pendekatan Muzikal Berasaskan Model 

Regulasi Emosi (PMBMRE) dicadangkan untuk digunakan dalam pengajaran dan 

pembelajaran tajuk pemakanan. PMBMRE merupakan satu pendekatan pengajaran 

pengajaran yang berpotensi melibatkan murid secara langsung dan aktif dalam 

persekitaran pembelajaran yang menarik dan menghiburkan.  

PMBMRE dalam kajian ini merujuk kepada pendekatan pengajaran 

melibatkan beberapa set pengajaran yang direka dan dirancang yang menggabungkan 

penggunaan kemahiran dan pengalaman muzik seperti muzik dengan mendengar lagu, 

muzik dengan nyanyian, muzik dengan penciptaan lirik lagu, muzik dengan gerakan 

badan, muzik dengan bermain instrumen muzik tidak berpic, muzik dengan 

persembahan dan aktiviti pembelajaran seperti lakonan, soal jawab, tayangan slaid, 

perbincangan, permainan, aktiviti kumpulan dan menyedia serta memasak hidangan 

sihat.  

Muzik telah diiktiraf sebagai mod yang berpotensi untuk mengajar kanak-

kanak kerana nilai istimewa yang ada pada muzik (Crowther, 2012). Dari aspek 

psikologi pedagogi, penggunaan muzik secara berkesan berupaya membantu 

memudahkan proses perubahan konsep semasa dilaksanakan dalam fasa-fasa tertentu 

dalam urutan pengajaran. Penggunaan lagu misalnya, boleh memindahkan 

pengetahuan atau maklumat dan berpotensi membangunkan pemahaman konsep 

sesuatu mata pelajaran dengan cara yang mungkin tidak boleh dicapai melalui strategi 

pengajaran lain (Crowther, 2012; Governor et al., 2013).  

Dari aspek psikologi muzik pula, muzik mempunyai nilai sosial semulajadi 

yang mempunyai kesan ke atas emosi (Jensen, 2008). Muzik mempunyai keupayaan 

untuk mempengaruhi emosi secara aktif atau pasif (Västjäll et al., 2012) dan membantu 

mengurangkan tekanan (Crowther, 2012) serta berpotensi digunakan sebagai terapi 

untuk mengawal atur emosi murid (Choi et al., 2007). Justeru secara sedar atau tidak 

sedar, muzik atau lagu yang dimainkan dapat mengubah persekitaran dan keadaan 

emosi orang di sekeliling (MacDonald et al., 2012).  

Dalam konteks pembelajaran, muzik yang menghiburkan dan mesra emosi 

berupaya mengubah suasana hati dan persekitaran tempat belajar agar pembelajaran 

dapat berlaku dalam suasana gembira, ceria dan santai (Crowther, 2012). Ini 

menunjukkan bahawa muzik mempunyai potensi untuk melibatkan murid dan 

meningkatkan nilai pembelajaran dengan cara tersendiri yang tidak ada pada kaedah 

pengajaran yang lain (Governor et al., 2013) 

Berasaskan potensi yang ada pada muzik sebagai alat pengajaran (Jensen, 

2008; Hayes, 2009; Crowther, 2012; Fisch & Truglio, 2014) dan alat mengawal atur 

emosi (Choi et al, 2010; White, 2007; Mori-Inoue, 2010), maka, PMBMRE berpotensi 

menjadikan pembelajaran berkaitan pemakanan lebih menarik dan menghiburkan. 

Justeru, penyelidik berminat untuk mengaplikasikannya ke dalam suasana yang lebih 

positif di luar waktu sekolah (aktiviti lepas sekolah) sebagai satu pendekatan dalam 

pengajaran dan pembelajaran tajuk pemakanan bagi menarik minat murid untuk 

mempelajari topik pemakanan dengan lebih mendalam.  

Berdasarkan tinjauan yang dilakukan terhadap kajian-kajian lepas berkaitan 

pendekatan penyampaian intervensi berkaitan tajuk pemakanan, didapati pendekatan 

pengajaran menggunakan muzik masih kurang diaplikasikan dalam konteks 

pembelajaran di sekolah di Malaysia. Selain itu, belum ada kajian yang dilaksanakan 

di Malaysia yang menggunakan muzik berasaskan Model Regulasi Emosi sebagai satu 

pendekatan dalam pengajaran Sains amnya dan pengajaran tajuk pemakanan khasnya. 

Justeru, PMBMRE dalam pengajaran dan pembelajaran pemakanan dalam kajian ini 

dilaksanakan menggunakan sebuah modul yang dikenali sebagai Modul Pendekatan 

Muzikal Berasaskan Model Regulasi Emosi (PMBMRE) atau Modul PMBMRE.  

Modul ini dibina sebagai panduan kepada guru dalam melaksanakan 

pengajaran dan pembelajaran berkaitan pemakanan kepada murid sekolah. 

Penggunaan modul telah diketahui sesuai digunakan sebagai salah satu kaedah 

penyampaian efektif untuk meningkatkan pembelajaran murid dalam masa singkat 

(Fatimah, 2012). Dalam kajian ini, keberkesanan penggunaan Modul PMBMRE 

terhadap pengetahuan, sikap dan amalan pemakanan diukur melalui ujian pos (sebaik 

sahaja intervensi tamat) dan ujian pos lanjutan (selepas enam minggu intervensi tamat) 

dijalankan untuk mengukur ketekalan pengetahuan, sikap dan amalan pemakanan 

murid.  

Keunikan Modul PMBMRE yang digunakan dalam kajian ini ialah modul ini 

mengaplikasikan Model Regulasi Emosi dalam pembelajaran yang diterapkan melalui 

penggunaan aktiviti muzikal pelbagai gaya yang digabungkan dengan aktiviti 

pembelajaran seperti lakonan, soal jawab, tayangan slaid, perbincangan, permainan, 

demonstrasi, aktiviti kumpulan dan menyedia serta memasak hidangan sihat. Justeru, 

kepelbagaian aktiviti yang disediakan dalam Modul PMBMRE berpotensi melibatkan 

murid secara langsung (hands-on) dan aktif dalam proses pembelajaran di samping 

menjadikan aktiviti pembelajaran lebih menarik untuk diikuti. Selain berpotensi 

meningkatkan penglibatan murid dalam proses pembelajaran, PMBMRE turut 

dijangka meningkatkan minat dan memotivasikan mereka untuk mempelajari topik 

pemakanan dengan lebih mendalam. 

1.3 Pernyataan Masalah 

Penemuan kajian lepas menunjukkan bahawa faktor kekurangan pengetahuan dan 

persepsi yang salah terhadap makanan sihat telah menyebabkan kanak-kanak dari 

negara-negara membangun dan sedang membangun cenderung untuk membuat pilihan 

makanan yang tidak sihat (Mirmiran et al., 2007; Macdiarmid et al., 2009; Zaborskis 

et al., 2012; David et al., 2012). Tambahan lagi, kekurangan pengetahuan pemakanan 

telah dikaitkan sebagai penyebab kepada amalan pemakanan yang tidak sihat 

(Kostanjevec et al., 2013).  

Dapatan satu kajian lepas berkaitan tahap pengetahuan pemakanan dalam 

kalangan murid menunjukkan bahawa murid mempunyai tahap pengetahuan yang 

sederhana sebanyak 4.6%, tahap lemah sebanyak 37.6% dan sangat lemah adalah yang 

paling tinggi 57.8% (David et al., 2012). Dapatan satu kajian lain pula menunjukkan 

bahawa murid mempunyai tahap pengetahuan pemakanan yang rendah (32.7%), 

sederhana (49.5%) dan tinggi (17.8%). Ini menunjukkan bahawa tahap pengetahuan 

pemakanan murid sebahagian besarnya berada pada tahap rendah dan sederhana. 

Tahap pengetahuan pemakanan yang rendah menggambarkan bahawa kanak-kanak 

tidak mempunyai pengetahuan yang mencukupi berkaitan makanan dan pemakanan.  

Hasil kajian lain pula menyatakan bahawa walaupun secara keseluruhannya 

murid mempunyai pengetahuan pemakanan yang sepatutnya dalam asas pemakanan, 

namun mereka didapati mempunyai tahap pengetahuan yang lemah dalam  'fungsi 

fisiologi nutrien', 'hubungan antara diet atau nutrien dan penyakit' dan 'keperluan 

hidangan harian untuk kumpulan makanan yang berbeza' (Lin et al., 2007). Secara 

umumnya, murid mementingkan pemakanan dalam kehidupan mereka, akan tetapi, 

mereka tidak mengambil kira manfaat makanan yang menjadi pilihan mereka terhadap 

kesihatan mereka (Lin et al., 2007).  

Dari aspek jantina pula, dapatan kajian lepas mendapati bahawa murid 

perempuan mempunyai tahap pengetahuan pemakanan yang lebih baik berbanding 

dengan murid lelaki (Kim, 2003; Hendrie et al., 2008; Choi et al., 2008; Mirmiran et 

al., 2007). Sebaliknya, kajian Dali et al. (2017) pula menunjukkan murid lelaki 

mempunyai tahap pengetahuan pemakanan yang lebih baik berbanding murid 

perempuan namun lemah dari segi amalan pemakanan.  

Hal ini menunjukkan bahawa, walaupun murid lelaki mempunyai pengetahuan 

mengenai pemakanan yang lebih baik, namun mereka masih terus mengamalkan 

pemakanan yang tidak sihat (Kigaru et al., 2015).  Dapatan kajian Mirmiran et al. 

(2007) turut menggambarkan perkara yang sama iaitu walaupun murid mempunyai 

pengetahuan tentang kesan tabiat pemakanan yang tidak sihat terhadap kesihatan diri, 

namun mereka masih terus mengamalkan diet yang tidak sihat. Dapatan kajian 

Mirmiran et al. (2007), Dali et al. (2017) dan Kigaru et al. (2015) menunjukkan 

bahawa, pengetahuan pemakanan murid adalah tidak selaras dengan amalan 

pemakanan mereka.   

Keadaan ini berkemungkinan disebabkan oleh pengetahuan pemakanan tanpa 

sikap pemakanan yang positif tidak mengubah amalan pemakanan murid ke arah yang 

lebih baik. Justeru, pengetahuan pemakanan memerlukan perubahan sikap yang positif 

untuk mengubah amalan pemakanan yang lebih baik (Mirmiran et al., 2007). Hal ini 

disokong oleh Coon et al. (2001) yang menyatakan bahawa pengetahuan pemakanan 

dengan sikap pemakanan yang betul dipercayai dapat membantu kanak-kanak 

membuat pilihan makanan yang sihat.  

Dari aspek sikap pemakanan dalam kalangan murid, dapatan kajian lepas 

menunjukkan bahawa sebanyak 65% daripada 202 orang murid berumur dalam 

lingkungan 8 hingga 11 tahun mempunyai sikap pemakanan yang rendah (Kigaru et 

al., 2015). Didapati juga hanya 35.1% kanak-kanak mengambil peduli tentang apa 

yang dimakan selebihnya tidak mengambil kira apa yang mereka makan. Menurut 

David et al. (2012), sikap pemakanan yang rendah menunjukkan kanak-kanak 

kekurangan pengetahuan pemakanan yang sepatutnya berkaitan makanan dan 

pemakanan. 

Berdasarkan jantina pula, murid perempuan mempunyai tahap sikap 

pemakanan yang lebih baik daripada murid lelaki (Choi et al., 2008; Roszanadia & 

Norazmir, 2011). Perbezaan ini adalah signifikan antara murid lelaki dan murid 

perempuan dalam kajian Choi et al. (2008).  Sikap pemakanan yang rendah mendorong 

murid lelaki membuat pilihan makanan yang kurang sihat berbanding murid 

perempuan. Justeru, sikap yang positif terhadap pemakanan diperlukan untuk 

membantu kanak-kanak membuat pilihan makanan sihat dalam diet harian mereka. 

Kenyataan ini berpadanan dengan pendapat Choi et al. (2008) yang menunjukkan 

bahawa murid yang mempunyai sikap pemakanan yang betul turut mempunyai amalan 

pemakanan yang sihat.  

Justeru, berdasarkan dapatan beberapa kajian lepas (Mirmiran et al., 2007; 

Coon et al., 2001; Choi et al., 2008) dapat dikatakan bahawa tahap sikap pemakanan 

murid mempunyai hubung kait dengan tahap pengetahuan pemakanan yang mereka 

punyai manakala sikap pemakanan pula memainkan peranan dalam mempengaruhi 

amalan pemakanan mereka. Dalam satu kajian yang dijalankan untuk menilai 

hubungan antara pengetahuan, sikap dan amalan pemakanan menunjukkan bahawa 

kanak-kanak dengan pengetahuan pemakanan yang lebih baik mempunyai sikap 

pemakanan yang lebih positif dan turut mengamalkan pemakanan yang sihat 

berbanding kanak-kanak yang mempunyai tahap pengetahuan pemakanan yang lebih 

rendah (Choi et al., 2008). Dalam hal ini, sikap pemakanan memainkan peranan 

penting sebagai pengantara dalam menghubungkan pengetahuan dan amalan 

pemakanan.  

Maka dengan itu, terdapat keperluan penting untuk meningkatkan tahap 

pengetahuan pemakanan murid dalam usaha membentuk sikap yang lebih positif ke 

arah pemakanan sihat sejak awal zaman kanak-kanak (Brown & Ogden, 2004; 

Mirmiran et al., 2007). Amalan pemakanan yang betul memainkan peranan penting 

untuk memastikan kanak-kanak mendapat nutrien yang mencukupi agar dapat 

membesar dengan sihat dan kuat. Menurut Poh et al. (2013), amalan pemakanan yang 

tidak betul menyumbang kepada isu beban malnutrisi berganda dalam kalangan kanak-

kanak di Malaysia. Hal ini kerana amalan pemakanan yang tidak sihat menjejaskan 

nutrien atau kandungan vitamin yang menjurus kepada kurang berat badan atau 

terlebih berat badan (Poh et al., 2013).   

Selain itu, kanak-kanak sering membuat pilihan makanan yang tinggi 

kandungan lemak dalam diet pemakanan harian mereka terutama pengambilan lemak 

tepu (American Dietetic Association, 2008) manakala pengambilan makanan yang 

tinggi kalsium dan serat pula berkurangan (Nicklas & Hayes, 2008). Selain itu, 

didapati isu kekurangan vitamain D dalam kalangan kanak-kanak didapati semakin 

berleluasa dan menjejaskan hampir sebahagian kehidupan zaman kanak-kanak di 

Malaysia (Poh et al., 2013).  

Jika dilihat dari segi status amalan pemakanan kanak-kanak di Malaysia pula, 

dapatan kajian menunjukkan bahawa hampir 90% kanak-kanak Malaysia 

mengamalkan diet pemakanan yang tidak sihat. Antaranya gemar makan snek, minum 

minuman manis (Pang et al., 2003; Zalilah et al., 2008) dan gemar mengambil 

makanan yang tinggi tenaga tetapi bernutrisi rendah (Pang et al., 2003; Zalilah, et al., 

2008). 

Dari aspek jantina pula, hasil kajian SEANUTS Malaysia (Poh et al., 2013) 

pula menunjukkan bahawa dari segi pengambilan makanan kanak-kanak Malaysia, 

didapati pengambilan tenaga dan makronutrien dalam kalangan kanak-kanak lelaki 

adalah lebih tinggi daripada kanak-kanak perempuan. Dalam kajian lain, didapati 

bahawa murid lelaki mempunyai tahap amalan pemakanan yang lebih rendah 

berbanding murid perempuan (Kim, 2005; Hendrie et., 2008; Choi et al., 2008; Azizi 

et al., 2010). Menurut Poh et al. (2013), amalan pengambilan makanan yang tinggi 

tenaga dan makronutrien dalam kalangan kanak-kanak lelaki mungkin dapat 

menjelaskan sebab wujudnya masalah berat badan berlebihan dan obesiti dalam 

kalangan murid lelaki yang kebih tinggi berbanding murid perempuan. 

Justeru, amalan pemakanan yang tidak sihat dalam kalangan kanak-kanak 

perlu diberi perhatian kerana ia berupaya memberikan implikasi tidak baik ke atas 

kesihatan mereka. Tahap pengetahuan, sikap dan amalan pemakanan yang rendah yang 

ditunjukkan dalam kajian lepas (Pang et al., 2003; Zalilah et al., 2008; Roszanadia & 

Norazmir, 2011; Anzman-Frasca et al., 2011; David et al., 2012; Kigaru et al., 2015) 

menunjukkan bahawa murid memerlukan strategi pengajaran dan pembelajaran yang 

dapat membantu meningkatkan tahap pengetahuan pemakanan mereka secara 

optimum. Pengetahuan yang diperolehi pula boleh mempengaruhi sikap mereka 

terhadap pemakanan seterusnya menjadi asas yang menentukan pilihan makanan 

mereka (Connor & Armitage, 2002; Kostanjevec et al., 2012; Kigaru et al., 2015). 

Justeru, pelaksanaan pembelajaran pemakanan perlulah dilaksanakan 

menggunakan strategi pengajaran yang menarik, berupaya melibatkan murid secara 

langsung dan aktif dalam pembelajaran, berupaya meningkatkan motivasi dan 

tumpuan murid untuk belajar serta sesuai dengan keperluan pembelajaran murid 

kedua-dua jantina. Ia juga perlu dilaksanakan merangkumi skop kandungan 

pemakanan yang lebih luas, masa yang lebih panjang dan fleksibel di luar waktu 

pendidikan formal.  

Hal ini menepati saranan Zalilah et al. (2008), Roszanadia dan Norazmir 

(2011), David et al. (2012) dan Kigaru et al. (2015) yang menegaskan bahawa 

pendidikan pemakanan di sekolah rendah perlu diperkukuhkan dengan intervensi yang 

efektif agar pengetahuan, sikap dan amalan pemakanan murid dapat ditingkatkan. 

Walau bagaimanapun, kajian Zalilah et al. (2008), Roszanadia dan Norazmir (2011), 

David et al. (2012) dan Kigaru et al. (2015) tidak mengkaji kesan intervensi yang 

dijalankan terhadap pengekalan pengetahuan, sikap dan amalan murid dalam kajian 

mereka. Justeru, tidak dapat dipastikan ketahanan pengetahuan, sikap dan amalan 

murid dalam kajian tersebut dalam tempoh yang lebih lama selepas intervensi 

dijalankan.  

Oleh itu, kajian ini dijalankan untuk mengkaji keberkesanan Pendekatan 

Muzikal Berasaskan Model Regulasi Emosi (PMBMRE) terhadap pengetahuan, sikap 

dan amalan pemakanan murid Tahun Lima. Keberkesanan PMBMMRE ini dilihat 

pada peningkatan dan pengekalan pengetahuan, sikap dan amalan pemakanan antara 

murid lelaki dan murid perempuan setelah mengikuti pengajaran menggunakan 

PMBMRE. Menurut Sukmawati et al. (2015), pembelajaran yang berkesan bukan 

sahaja ditunjukkan oleh pencapaian atau peningkatan maklumat tetapi menuntut 

kelangsungan maklumat yang dipelajari dalam ingatan jangka panjang murid.  Justeru, 

pengekalan pengetahuan, sikap dan amalan pemakanan dalam kalangan murid diharap 

dapat memastikan kelestarian konsep pemakanan dalam diri murid.  

Oleh kerana PMBMRE merupakan satu pendekatan baru dalam pengajaran dan 

pembelajaran Sains di sekolah rendah, maka, Modul PMBMRE dibangunkan dan 

digunakan dalam intervensi. Pembangunan Modul PMBMRE merupakan satu langkah 

yang wajar supaya dapat dijadikan panduan pengajaran oleh guru dalam melaksanakan 

PMBMRE bagi topik pemakanan sekolah rendah. Ia penting supaya pelaksanaan 

pengajaran dan pembelajaran dapat berlaku secara teratur, sistematik dan lancar serta 

berupaya mencapai objektif yang ditetapkan. 

1.4 Tujuan Kajian 

Tujuan utama kajian ini dilakukan adalah untuk membangunkan modul dan menilai 

kesan modul terhadap pengetahuan, sikap dan amalan pemakanan serta kesan terhadap 

pengekalannya. Selain itu, kesan modul terhadap pengetahuan, sikap dan amalan 

pemakanan juga dilihat berdasarkan perbandingan antara murid lelaki dan murid 

perempuan dalam kalangan murid Tahun Lima. Seterusnya, kajian juga bertujuan 

untuk melihat peranan sikap sebagai varibal pengantara yang sinifikan atau tidak bagi 

hubungan antara pengetahuan pemakanan dan amalan pemakanan dalam kalangan 

murid Tahun Lima. 

1.5 Objektif Kajian 

Secara khususnya, kajian ini dijalankan bagi mencapai objektif-objektif berikut: 

1.5.1 Membangunkan Modul Pendekatan Muzikal Berasaskan Model 

Regulasi Emosi bagi meningkatkan pengetahuan, sikap dan amalan 

pemakanan dalam kalangan murid Tahun Lima 

1.5.2 Mengkaji sama ada penggunaan Modul Pendekatan Muzikal 

Berasaskan Model Regulasi Emosi memberi kesan terhadap 

peningkatan dalam kombinasi linear pengetahuan, sikap dan amalan 

pemakanan murid Tahun Lima 

1.5.3 Mengkaji sama ada penggunaan Modul Pendekatan Muzikal 

Berasaskan Model Regulasi Emosi memberi kesan terhadap 

pengekalan dalam kombinasi linear pengetahuan, sikap dan amalan 

pemakanan murid Tahun Lima  

1.5.4 Mengkaji sama ada penggunaan Modul Pendekatan Muzikal 

Berasaskan Model Regulasi Emosi memberi kesan peningkatan 

terhadap murid Tahun Lima bagi 

i. pengetahuan pemakanan 

ii. sikap pemakanan 

iii. amalan pemakanan 

1.5.5 Mengkaji sama ada penggunaan Modul Pendekatan Muzikal 

Berasaskan Model Regulasi Emosi memberi kesan pengekalan 

terhadap murid Tahun Lima bagi 

iv. pengetahuan pemakanan 

v. sikap pemakanan 

vi. amalan pemakanan 

1.5.6 Mengkaji sama ada sikap pemakanan merupakan variabel pengantara 

yang signifikan bagi hubungan antara pengetahuan pemakanan dan 

amalan pemakanan bagi murid lelaki yang mengikuti pengajaran 

menggunakan Modul Pendekatan Muzikal Berasaskan Model Regulasi 

Emosi.  

1.5.7 Mengkaji sama ada sikap pemakanan merupakan variabel pengantara 

yang signifikan bagi hubungan antara pengetahuan pemakanan dan 

amalan pemakanan bagi murid perempuan yang mengikuti pengajaran 

menggunakan Modul Pendekatan Muzikal Berasaskan Model Regulasi 

Emosi. 

1.6 Persoalan Kajian 

Bagi mencapai objektif-objektif kajian yang dijelaskan, berikut disenaraikan soalan-

soalan kajian yang dijawab dalam kajian ini. 

1.6.1  Bagaimanakah Modul Pendekatan Muzikal Berasaskan Model Regulasi 

Emosi harus dibangunkan bagi meningkatkan pengetahuan, sikap dan 

amalan pemakanan dalam kalangan murid Tahun Lima? 

1.6.1.1 Apakah langkah yang perlu diambil bagi membangunkan 

Modul Pendekatan Muzikal Berasaskan Model Regulasi 

Emosi? 

1.6.1.2 Bagaimanakah teori pembelajaran harus dintegrasikan dalam 

konteks pembangunan Modul Pendekatan Muzikal Berasaskan 

Model Regulasi Emosi? 

1.6.1.3 Bagaimanakah Modul Pendekatan Muzikal Berasaskan Model 

Regulasi Emosi yang dibangunkan harus dinilai kesesuaiannya? 

1.6.2 Adakah terdapat perbezaan yang signifikan pada skor min ujian pos dalam 

kombinasi linear skor pengetahuan, sikap dan amalan pemakanan antara 

murid lelaki dan murid perempuan yang mengikuti pengajaran 

menggunakan Modul Pendekatan Muzikal Berasaskan Model Regulasi 

Emosi?  

1.6.3 Adakah terdapat perbezaan yang signifikan pada skor min ujian pos antara 

murid lelaki dan murid perempuan yang mengikuti pengajaran dengan 

menggunakan Modul Pendekatan Muzikal Berasaskan Model Regulasi 

Emosi bagi: 

i. pengetahuan pemakanan? 

ii. sikap pemakanan? 

iii. amalan pemakanan? 

1.6.4 Adakah terdapat perbezaan yang signifikan pada skor min ujian pos 

lanjutan dalam kombinasi linear skor pengetahuan, sikap dan amalan 

pemakanan antara murid lelaki dan murid perempuan yang mengikuti 

pengajaran menggunakan Modul Pendekatan Muzikal Berasaskan Model 

Regulasi Emosi?  

1.6.5 Adakah terdapat perbezaan yang signifikan pada skor min ujian pos 

lanjutan antara murid lelaki dan murid perempuan yang mengikuti 

pengajaran dengan menggunakan Modul Pendekatan Muzikal Berasaskan 

Model Regulasi Emosi bagi: 

i. pengetahuan pemakanan? 

ii. sikap pemakanan? 

iii. amalan pemakanan? 

1.6.6 Adakah terdapat perbezaan yang signifikan pada peningkatan skor min 

antara pra dan ujian pos pengetahuan pemakanan antara murid lelaki dan 

murid perempuan yang mengikuti pengajaran dengan menggunakan 

Modul Pendekatan Muzikal Berasaskan Model Regulasi Emosi? 

1.6.7 Adakah terdapat perbezaan yang signifikan pada pengekalan skor min 

antara ujian pos dan pos lanjutan pengetahuan pemakanan antara murid 

lelaki dan murid perempuan yang mengikuti pengajaran dengan 

menggunakan Modul Pendekatan Muzikal Berasaskan Model Regulasi 

Emosi?  

1.6.8 Adakah terdapat perbezaan yang signifikan pada peningkatan skor min 

antara pra dan ujian pos sikap pemakanan antara murid lelaki dan murid 

perempuan yang mengikuti pengajaran dengan menggunakan Modul 

Pendekatan Muzikal Berasaskan Model Regulasi Emosi? 

1.6.9 Adakah terdapat perbezaan yang signifikan pada pengekalan min skor 

antara ujian pos dan pos lanjutan sikap pemakanan antara murid lelaki dan 

murid perempuan yang mengikuti pengajaran dengan menggunakan 

Modul Pendekatan Muzikal Berasaskan Model Regulasi Emosi?  

1.6.10 Adakah terdapat perbezaan yang signifikan pada peningkatan skor min 

antara pra dan ujian pos amalan pemakanan antara murid lelaki dan murid 

perempuan yang mengikuti pengajaran dengan menggunakan Modul 

Pendekatan Muzikal Berasaskan Model Regulasi Emosi? 

1.6.11 Apakah terdapat perbezaan yang signifikan pada pengekalan skor min 

antara ujian pos dan ujian pos lanjutan amalan pemakanan antara murid 

lelaki dan murid perempuan yang mengikuti pengajaran dengan 

menggunakan Modul Pendekatan Muzikal Berasaskan Model Regulasi 

Emosi?  

1.6.12 Adakah sikap pemakanan merupakan variabel pengantara yang signifikan 

bagi hubungan antara pengetahuan pemakanan dan amalan pemakanan 

murid lelaki? 

1.6.13 Adakah sikap pemakanan merupakan variabel pengantara yang signifikan 

bagi hubungan antara pengetahuan pemakanan dan amalan pemakanan 

murid perempuan? 

1.7 Hipotesis Kajian 

Bagi menjawab soalan-soalan kajian tentang kesan Modul Pendekatan Muzikal 

Berasaskan Model Regulasi Emosi dalam pembelajaran topik pemakanan terhadap 

pengetahuan, sikap dan amalan pemakanan dalam kalangan murid Tahun Lima, 

berikut disenaraikan hipotesis-hipotesis nol kajian yang diuji pada tahap keertian 0.05 

dalam kajian ini. 

 

Bagi menjawab persoalan kajian 1.6.2 dan 1.6.3, berikut adalah hipotesis-hipotesis nol 

yang diuji. Hipotesis utama yang diuji ialah: 

 

Hipotesis Nol Pertama  

 

Ho1: Tidak terdapat perbezaan yang signifikan pada skor min ujian pos dalam 

kombinasi linear skor pengetahuan, sikap dan amalan pemakanan antara murid 

lelaki dan murid perempuan yang mengikuti pengajaran menggunakan Modul 

Pendekatan Muzikal Berasaskan Model Regulasi Emosi. 

 

Seterusnya hipotesis nol pertama dipecahkan kepada tiga sub hipotesis iaitu Ho1a, 

Ho1b dan Ho1c 

 

Subhipotesis Nol Pertama 

 

Ho1a: Tidak terdapat perbezaan yang signifikan pada skor min ujian pos pengetahuan 

pemakanan antara murid lelaki dan murid perempuan yang mengikuti 

pengajaran dengan menggunakan Modul Pendekatan Muzikal Berasaskan 

Model Regulasi Emosi.  

Ho1b: Tidak terdapat perbezaan yang signifikan pada skor min ujian pos sikap 

pemakanan antara murid lelaki dan murid perempuan yang mengikuti 

pengajaran dengan menggunakan Modul Pendekatan Muzikal Berasaskan 

Model Regulasi Emosi. 

Ho1c: Tidak terdapat perbezaan yang signifikan pada skor min ujian pos amalan 

pemakanan antara murid lelaki dan murid perempuan yang mengikuti 

pengajaran dengan menggunakan Modul Pendekatan Muzikal Berasaskan 

Model Regulasi Emosi.  

 

Bagi menjawab persoalan kajian 1.6.4 dan 1.6.5, berikut adalah hipotesis-hipotesis nol 

yang diuji. Hipotesis kedua yang diuji ialah: 

 

Hipotesis Nol Kedua  

 

Ho2: Tidak terdapat perbezaan yang signifikan pada skor min ujian pos lanjutan 

dalam kombinasi linear skor pengetahuan, sikap dan amalan pemakanan antara 

murid lelaki dan murid perempuan yang mengikuti pengajaran menggunakan 

Modul Pendekatan Muzikal Berasaskan Model Regulasi Emosi. 

 

Seterusnya hipotesis nol pertama dipecahkan kepada tiga sub hipotesis iaitu Ho2a, 

Ho2b dan Ho2c 

 

Subhipotesis Nol Kedua 

 

Ho2a: Tidak terdapat perbezaan yang signifikan pada skor min ujian pos lanjutan 

pengetahuan pemakanan antara murid lelaki dan murid perempuan yang 

mengikuti pengajaran dengan menggunakan Modul Pendekatan Muzikal 

Berasaskan Model Regulasi Emosi.  

Ho2b: Tidak terdapat perbezaan yang signifikan pada skor min ujian pos lanjutan 

sikap pemakanan antara murid lelaki dan murid perempuan yang mengikuti 

pengajaran dengan menggunakan Modul Pendekatan Muzikal Berasaskan 

Model Regulasi Emosi. 

Ho2c: Tidak terdapat perbezaan yang signifikan pada skor min ujian pos lanjutan 

amalan pemakanan antara murid lelaki dan murid perempuan yang mengikuti 

pengajaran dengan menggunakan Modul Pendekatan Muzikal Berasaskan 

Model Regulasi Emosi.  

 

Bagi menjawab persoalan kajian 1.6.6 

Hipotesis Nol Ketiga (a) 

 

Ho3a: Tidak terdapat perbezaan yang signifikan pada peningkatan skor min antara 

ujian pra dan pos pengetahuan pemakanan antara murid lelaki dan murid 

perempuan yang mengikuti pengajaran dengan menggunakan Modul 

Pendekatan Muzikal Berasaskan Model Regulasi Emosi.  

 

Bagi menjawab persoalan kajian 1.6.7 

Hipotesis Nol Ketiga (b) 

 

Ho3b: Tidak terdapat perbezaan yang signifikan pada pengekalan skor min antara 

ujian pos dan pos lanjutan pengetahuan pemakanan antara murid lelaki dan 

murid perempuan yang mengikuti pengajaran dengan menggunakan Modul 

Pendekatan Muzikal Berasaskan Model Regulasi Emosi. 

 

Bagi menjawab persoalan kajian 1.6.8 

Hipotesis Nol Ketiga (c) 

Ho3c: Tidak terdapat perbezaan yang signifikan pada peningkatan skor min antara 

ujian pra dan pos sikap pemakanan antara murid lelaki dan murid perempuan 




